
MATOLARNING KIMYOVIY TARKIBIGA KO‘RA SERTIFIKATLASH VA TASNIFLASHNING 
DOLZARB MUAMMOLARI 

 
СЕРТИФИКАЦИЯ И КЛАССИФИКАЦИЯ ТКАНЕЙ ПО ИХ ХИМИЧЕСКОМУ СОСТАВУ АКТУ-

АЛЬНЫЕ ПРОБЛЕМЫ 
 

CERTIFICATION AND CLASSIFICATION OF FABRICS BASED ON THEIR CHEMICAL COM-
POSITION CURRENT ISSUES 

 
Amirova Toyiraxon Sheraliyevna1 

1Farg'ona davlat universiteti, Kimyo kafedrasi (PhD), dotsent  
 

T.Sh.Amirov a M atolarning  kimyoviy tarkib iga ko ‘ra sertif ikatlash  va t asn iflashning dolzarb mu ammolari .  

Annotatsiya 
Maqolada matolarning kimyoviy tarkibiga ko‘ra sertifikatlash va tasniflash muammolari haqida so‘z boradi. 

Matolarning parchalanishga chidamliligi va ba’zi kimyoviy moddalar bilan ta’sirlashuvi haqida tajribaviy ma’lumotlar bayon 
etilgan. 

Аннотация 
В статье идет речь о проблемах сертификации и классификации тканей по их химическому соста-

ву. Приводятся экспериментальные данные о стойкости тканей к разложению и их взаимодействии с неко-
торыми химическими веществами. 

Abstract 
The article discusses the issues of certification and classification of fabrics based on their chemical composi-

tion. Experimental data on the fabrics’ resistance to degradation and their interaction with certain chemical substances 
are presented. 

 
Kalit so‘zlar: tabiiy matolar, paxta, zig‘ir, ipak, atlas, jun, sun’iy matolar, sintetik matolar, aralash matolar, ser-

tifikatlash, standartlash, tasniflash, tavar nomenklaturasi. 
Ключевые слова: хлопок, лен, шелк, атлас, шерсть, искусственные ткани, синтетические ткани, 

KIRISH 
 Kundalik hayotda va texnologiyalarda ishlatiladigan matolar asosan kimyoviy tarkibiga ko‘ra 

turlichadir. Ular polimer molekulalarining tabiati va massasi bilan farqlanadi. O‘z navbatida tabiiy, 
sun’iy va sintetiklarga bo‘linadi. Masalan, tabiiy polimerlar tirik organizmga xos bo‘lgan moleku-
lalardan-oqsillardan, glevodlardan iborat. Tanaga biologik qulayligi, huzur bag‘ishlashini shoyi, at-
las, paxta, zig‘ir kabi matolarda his qilish mumkin. Bugungi kunda lavsan, neylon, kairon kabi sun’iy 
va sintetik polimer materiallarning keng turlari mavjud. Ma’lum kamchiliklarga qaramay, ular tabiiy 
matolarga nisbatan bir qator afzalliklarga ega. Birinchidan, mustahkamlik va qarshilikka chidamlili-
gi. Shuning uchun zamonaviy mahsulotlarning aksariyati aralash matolardan tayyorlanadi. 

ADABIYOTLAR TAHLILI 
Matolarning asosiy foydalanish sohasi tikuvchilikdir. Kiyim – bu odam tomonidan kiyiladigan, 

qayta ishlanadigan va estetik zavq beradigan mahsulot yoki mahsulotlar to‘plamidir [1]. Kiyimlar 
har xil matolardan, trikotaj, teridan, mo‘ynadan va boshqa materiallardan tayyorlanishi mumkin [2]. 
Kiyim tikishdan avval matolarga ishlatiladigan tola tarkibini aniqlaymiz. Xom ashyo turiga ko‘ra ular 
quyidagi guruhlarga ajratiladi [3]: tabiiy, ular o‘z quyidagilarga bo‘linadi: paxta, zig‘ir va hayvonlar 
yunggi, ipak, jun; sun’iy, ko‘pincha yog‘och tsellyulozasini qayta ishlash orqali ishlab chiqarilgan 
mahsulot; sintetik, neft, ko‘mir yoki gazdan olingan monomerlarning kimyoviy transformatsiyasi 
mahsuloti. Istemolchilarning ehtiyojlarini to‘liq qondiradigan xususiyatlarga ega bo‘lish uchun 
aralash yoki kombinatsiyalangan matolar ishlab chiqariladi. Bu ularning tahlilini GOST ga mu-

vofiqligini biroz qiyinlashtiradi va aniq tahlilning aniq uslublarini ishlab chiqish zarurligini taqozo 
etadi. 

Tabiiy tolalardan tayyorlanadigan matolar yuksak baholanadi. Bunga matoning quyidagi 
afzalliklari sababchidir: havo o‘tkazuvchanligi, gigroskopiklik, yuqori gigiyenik hususiyatlari, oson 
parvarish qilinishi. Paxta matolarining tolasini ichi bo‘sh tuzilishiga qaramay issiqlikni yaxshi 
saqlaydi. Kamchiliklari kam elastikligi va parchalanishga chidamsizligi. Paxta materiallarning hu-
susiyatlarini yaxshilash uchun ularga sun’iy yoki sintetik tolalar qo‘shiladi [4]. 

Junli matolar [5]. Ushbu matolarni ishlab chiqarish uchun xom ashyo turli xil hayvonlarning 
junlari va yunglari: quyonlar, qo‘ylar, lamalar, tuya va boshqalar hisoblanadi. Ular yuqori issiqlik 
tutib turish hususiyatga ega qimmatli mahsulotlardir. Bu matolar issiq kiyimlar uchun mo‘ljallangan 
matolar orasida yetakchi o‘rinni egallaydi, chunki ular chinakam noyob xususiyatlarga ega: gippoal-
lergenlik, namlikni yaxshi yutishi, uzoq vaqt chidamliligi. Sof junga yetishmaydigan yagona kam-
chilik – bu elastiklik. 

Ipak matolar yuqori gigroskopiklik, havo o‘tkazuvchanlik, haroratni nazorat qilish, yuqori chid-
amlilikka ega. Kamchiliklaridan quyosh nuri ta’sirida sifatining yomonlashuvi va namlanganda yu-
zasida yoqimsiz dog‘lar paydo bo‘lishidir. 100% ipak matolarga atlas, krep, organza, parcha va 
boshqalar kiradi. 

Sun’iy matolar. Tabiiy mahsulotlardan kimyoviy yo‘l bilan olingan matolar sun’iy matolar 
hisoblanadi. Ushbu sifati tufayli ular ekologik toza va inson salomatligiga xavf tug‘dirmaydi. Shunisi 
e’tiborga loyiqki, ushbu matolarni ishlab chiqarish uchun qimmatbaho xom ashyo ishlatilmaydi, 
oddiy yog‘ochni qayta ishlash sanoatining chiqindilari ya’ni sellyulozadan foydalaniladi. Ko‘pincha 
sun’iy tolalar ko‘p miqdordagi paxta yoki jun matolarining tarkibiga kirib, ularga mustahkamlik va 
chidamlilik beradi. Masalan, atsetat, makkajo‘xori, triatsetat.  

Sintetik matolar. Hozirgi kunda ma’lum bo‘lgan sintetik matolar soni tabiiy va sun’iy matolarn-
ing sonidan ko‘pdir. Ushbu matolarning hususiyatlari dastlabki ishlab chiqarish xom-ashyosiga 
bog‘liq. Ularning barchasi bir qator afzalliklarga ega: yuqori mustahkamlik, parchalanishga chidam-
lilik, parvarish qilishning qulayligi. 

MATERIALLAR VA TADQIQOT USULLARI 
TIF TN bo‘yicha (tashqi iqtisodiy faoliyat tovar nomenklaturasi) matolar XI bo‘limiga joy-

lashtirilgan. Matolarni baholash mezonlari ancha cheklangan bo‘lib ular asosan zichlik, par-
chalanishga chidamliligi, tabiiy va sun’iy yoki sintetik iplar ulushidan iborat. Bizning fikrimizcha, 
yuqorida keltirilgan biokimyoviy ko‘rsatkichlarni tashqi iqtisodiy faoliyat ob’ekti sifatida mahsulot 
sifatini yaxshiroq baholashga imkon beradi. Xuddi shu narsa matolarni sertifikatlashda ham 
qo‘llaniladi, ularning GOST lari materialning istemol hususiyatlariga bevosita bog‘liq bo‘lgan bio-
kimyoviy ko‘rsatkichlarni to‘liq aks ettiradi [6]. 

Tadqiqotning maqsadi TIF TN bo‘yicha O‘zbekiston Respublikasida ishlab chiqarilgan yoki 
import asosida olib kiriladigan matolarning kimyoviy tarkibi asosida sertifikatlash va tasniflashdan 
iborat.Hozirgi vaqtda bizning mamlakatimizda ishlab chiqarilgan va tashqi savdoda import qilinadi-
gan matolar va to‘qimalar namunalarini tajribalarimizni ko‘rib chiqamiz. Matolarning asosiy hu-
susiyatlarini aniqlaymiz: zichligi, parchalanish va yirtilishi, gigroskopikligi va boshqalar. 

MUHOKAMA QISMI 
Namuna do‘kon rastalaridan yoki Farg‘ona viloyatidagi ishlab chiqarish korxonalaridan olindi. 

Tajribalar Marg‘ilon shahridagi tabiiy tolalar ilmiy – tadqiqot instituti laboratoriyalari va davlat 
standarti mintaqaviy bo‘limida 2025 yil iyul oyida o‘tkazilgan. Mustahkamlik va parchalanishga 
chidamlilik T-250 va AGS-X asboblarida aniqlandi. Namlikni shimishi suv bilan to‘ldirilgan 
eksikatorda o‘lchandi, muhitning namligi 98% ni tashkil etdi. Olingan matolar: ipak, adras, neylon, 
jun, paxta, viskoza, kamuflyaj (90% poliester, 10% paxta).To‘qimalarning zichligi laboratoriya 
tarozilarida aniqlandi, aniqlik 2-chi o‘nlikgacha edi. Qirqimlarning o‘lchamlarini aniqlash uchun 
chizg‘ichdan foydalandi. Tajribada quyida keltirilgan uslublardan foydalandi [7]. 

Natijalarni tahlil qilish. Tajribalarni tegishli GOST andozalar yordamida bajardik. GOST 
28000-2004 bo‘yicha yarim jun matosining namunasini tahlil qilishda quyidagi analiz metodidan 
foydalandik: GOST 3811-72, GOST 3812-72, GOST 3813-72, GOST 3816-81, GOST 9733.4-83, 
GOST 9733.7-83, GOST 9733.27-83, GOST30157.0-95 va boshqalar. GOST 29298-2005 bo‘yicha 

paxta va aralash matolar uchun quyidagi tadqiqot metodidan foydalandik: GOST 3813-72 (ISO 
5081-77, ISO 5082-82) va boshqalar.  

Quyidagi 1-jadvalda tahlil qilingan turli xildagi matolarning hususiyatlari va parametrlarining 
natijalari berilgan. 

1-jadval. Matolarning asosiy hususiyatlari 
Modda 

 
 

Mato 

Qirqim 
o‘lchami 

Zichligi 
г/м2 

Yirtilish kuchi, N 
(kundalagiga 
yirtilish kuchi) 

Cho‘ziluv-
chanligi, % 

Gigroskopikligi, 
% 

Ipak 5х30 см 28 16 кг.с*9,81 = 
156Н (121Н) 

14 (15,5) 12,66 

Adras 5х30 см 172 48,5 кг.с*9,81 = 
476Н (382Н) 

17(12) 6,54 

Kapron 6х30 см 44 35 кг.с*9,81 = 
343Н(313Н) 

21  

Jun 5х20 см 
 

258 709 Н (590Н)  12,3 

Paxta 6х30 см 120 40 кг.с*9,81 = 
392Н (255Н) 

13,5(10) 16,96 

Biskoza 5х30 см  31 кг.с*9,81 = 
304Н(313Н) 

15 (25) 16,0 

Kamuflyaj 6х30 см 132 75кг.с*9,81 = 
736Н (530Н) 

19,5% 
(14%) 

14,2 

Natijalar shuni ko‘rsatdiki, yarim jun va paxta matolari GOST talablariga barcha parametrlar 
bo‘yicha mos keladi. Qolgan 5 ta namunalar tayyor mahsulot sifatida GOST talablariga to‘g‘ri 
kelmadi. Matolarning kimyoviy moddalar va erituvchilar bilan o‘zaro ta’siri 2-jadvalda keltirilgan. 

2-jadval Matolarning kimyoviy moddalar bilan o‘zaro ta’sirlashuvi 
Modda 

 
 

Mato 

Aseto
n 

Dimetil 
formamid 

NaOH
, 

suyul 

HNO3, 
kons 

H2SO4 

kons 
HCl 

(36%) 
 

CH3COOH 
muzholda 

HCOOH 
(95-

100%) 
 

Ipak - - - - - - - - 
Adras - - - - - - - - 

Kapron - - QE - E E - E 
Jun QE QE - QE E - - - 

Paxta - - - E E - - - 
Biskoza - - - E - - - - 

Kamuflyaj QQE QQE - - - - - - 
 
Shartli belgilari: E – eriydi, QE – qaynatilganda eriydi, QQE – qisman qaynatilganda 

eriydi,erimaydi. 
2-jadval tahlil natijalariga ko‘ra o‘rganilgan matolarning aksariyati kimyoviy moddalar va eritu-

vchilar bilan ta’sirlashmaydi. Paxtadan ishlangan matolar kuchli kislotalar bilan reaktsiyaga kirishib, 
ularda eriydi. Yarim jun matolari kislotalardan tashqari qaynatilganda aseton va dimetilformamid 
reaktsiyaga kirishib, ularda eriydi. Boshqa matolardan farqli ravishda kapron chumoli, xlorid, sulfat 
kislotalar va natriy gidroksidning suyuqlashtirilgan eritmasida qaynatilganda yaxshi eriydi. Yuqorida 
o‘rganilgan ma’lumotlarni umumlashtirib shuni ta’kidlash kerakki, matolarni TIF TN bo‘yicha 
sinflash ularning kimyoviy tarkibini batafsil ko‘rib chiqilishini talab qiladi. Chunki, har bir mato mole-
kulalarining tabiati, ularning tuzilishi matolardan oqilona foydalanishda yordam beradi. 

Shuningdek, sertifikatlash usullari ham kimyogarlaridan katta e’tiborni talab qiladi, chunki ma-
tolarning kimyoviy tarkibiy qismlarini aniqlash uchun qulay usullarni ishlab chiqish sertifikatlashtirish 
tartibini sezilarli darajada soddalashtiradi. 

XULOSA 

Matolarni sertifikatlash va tasniflash jarayoni ularning kimyoviy tarkibini chuqur o‘rganishni 
talab qiladi. Kimyoviy tarkibiy qismlarni aniqlashda samarali va qulay metodlarni ishlab chiqish 
nafaqat sertifikatlash jarayonini soddalashtiradi, balki mahsulot sifatini baholashda aniqlik va 
ishonchlilikni oshiradi. Shu tariqa, to‘qimachilik sanoatida sifatni kafolatlash va iste’molchilar 
ehtiyojini to‘liq qondirish uchun kimyoviy tahlilga asoslangan sertifikatlash usullari katta ahamiyat 
kasb etadi. 

